
· Në funksion të rëndësisë dhe domosdoshmërisë së procesit të akreditimit të Qendrës së Trajnimit pranë DPB-së si Trup Certifikues Personeli në përputhje me standardin ISO/IEC 17024:2012, Drejtoria e Përgjithshme të Burgjeve shpall procedurën e rekrutimit të një Eksperti të jashtëm me përvojë në fushën e akreditimit për realizimin me sukses të këtij procesi.
· Kandidatët që aplikojnë duhet të plotësojnë kriteret bazë të mëposhtme:
I. Kriteret e Përgjithshme që duhet të plotësojnë kandidati/ja janë si më poshtë:
1. Të jetë shtetas shqiptar;
2. Të ketë zotësi të plotë për të vepruar;
3. Të jetë në kushte shëndetësore që e lejojnë të kryejë detyrën përkatëse;
4. Të mos jetë dënuar me vendim të formës së prerë për kryerjen e një krimi apo për kryerjen e një kundravajtjeje penale me dashje. Respektohen dispozitat e neneve 63 dhe 69 të ligjit Nr. 7895, datë 27.01.1995, “Kodi Penal i Republikës së Shqipërisë” i ndryshuar.
II. Përshkrimi i punës:
1. Sigurimi i njohjes formale të kompetencës profesionale për certifikimin e personelit në sistemin penitenciar;
2. Garantimi me cilësi, transparencë dhe besueshmëri në proceset e vlerësimit dhe certifikimin e punonjësve;
3. Përmirësimi i performancës institucionale dhe standardizimin e procedurave sipas praktikave më të mira ndërkombëtare;
4. Rritja e imazhit dhe kredibilitetit të DPB-së si institucion që vepron në përputhje me kërkesat e standardeve të cilësisë dhe të akreditimit ndërkombëtar.
III. Kandidati/ja duhet të plotësojë kërkesat e veçanta si më poshtë:
Arsimi: Të zotërojë diplomë nivelit “Master Shkencor/Master Profesional” sipas legjislacionit në një nga degët e arsimit të lartë. Edhe diploma e nivelit Bachelor duhet te jetë në të njëjtën fushë.
Përvoja: Të paktën 10 (dhjetë) vite eksperiencë pune në fushën e akreditimit, ku të ketë njohuri të thella teknike dhe përvojë praktike në realizimin me sukses të procesit të akreditimit.
Eksperti i jashtëm do të shërbejë si konsulent mbështetës gjatë fazave të procesit duke ofruar asistencë në:
· Hartimin dhe përshtatjen e dokumentacionit të kërkuar sipas standardeve të miratuara.
· Monitorimin dhe koordimin e veprimeve korrigjuese që kërkohen gjatë procesit të akreditimit.
Përfshirja e një konsulenti të tillë do të sigurojë përputhshmëri të plotë me kërkesat e Drejtorisë së Përgjithshme të Akreditimit (DPA) si dhe do të garantojë që procesi të përfundojë me sukses dhe brenda afateve të përcaktuara.
________________________________________________________________________
IV. Kandidati/ja, duhet të dorëzojë dokumentacionin sipas kërkesave të paraqitura më lart për secilin pozicion:
1. Kërkesë për aplikim;
2. Jetëshkrim (CV personale) i përditësuar me të dhëna të plota;
3. Diplomë të nivelit Bachelor dhe Master së bashku me listën e notave të noterizuara;
4. Diplomat që janë marrë jashtë vendit, duhet të jenë të njohura sipas legjislacionit në fuqi për njehsimin e diplomave (fotokopje e noterizuar e dokumentit të njehsimit);
5. Fotokopje të kartës së identitetit ose pasaportës;
6. Librezën e punës;
7. Vërtetim të gjendjes gjyqësore (dëshmi penaliteti);
8. Certifikatë familjare;
9. Vërtetim nga Gjykata e Rrethit;
10. Vërtetim nga Prokuroria e Rrethit;
11. Vërtetim të gjendjes shëndetësore (raport mjeko-ligjor);
12. 2 (dy) Fotografi (në madhësi 4x6 cm);
13. Çdo dokument tjetër që vërteton njohuritë e gjuhës së huaj, trajnimeve, kualifikimeve, arsim shtesë, si dhe vlerësime pozitive të përmendura në jetëshkrim.

